
Starfshópur: 
 

Ingibjörg M Gunnlaugsdóttir, verkefnastjóri, formaður hóps. 

Fríða B. Jónsdóttir, verkefnastjóri, starfsmaður hóps. 

Kolbrún Vigfúsdóttir, þróunarfulltrúi. 

Guðrún Sólveig Vignisdóttir, leikskólastjóri. 

Óskar Michael Wender, matráður. 

Orri Páll Jóhannsson, verkefnisstjóri. 

 

Myndir í skýrslunni eru teknar í leikskólunum Steinahlíð, Hálsakoti og Völvuborg og á 

námskeiðsdegi leikskólastjóra 2009.  

Tillögur starfshópsins 

1. Að unnið verði að ákveðnum grunnmarkmiðum, Leiðarljósi Leikskólasviðs í átt til 

sjálfbærrar þróunar, í öllum leikskólum og á aðalskrifstofu Leikskólasviðs. 

 

2. Að allir starfstaðir sviðsins tileinki sér verklag sem einkennist af vistvernd óháð því 

hve mikla áherslu þeir leggja á umhverfismennt. 

 

3. Að búnaðar- og kröfulistar Leikskólasviðs vegna nýbygginga verði endurskoðaðir með 

tilliti til umhverfissjónarmiða. 

 

4. Að í útboðskröfum sviðsins til innkaupaskrifstofu sé lögð áhersla á umhverfis-

sjónarmið og umhverfisvænar vörur. 

 

5. Að fylgst verði með sorpmagni frá leikskólunum og að leikskólastjórar fái upplýsingar 

um stöðu sorps, hver í sínum leikskóla, til að þeir viti hvernig skólinn stendur í 

samanburði við aðra og geti notað þær upplýsingar til að setja sér raunhæf markmið. 

 

6. Að niðurstöðum, þeirrar skýrslu sem hér er lögð fram, verði fylgt eftir með umræðu, 

fræðslu og stuðningi til að efla leikskólana í umhverfisstarfi sínu. 

 

7. Að safnað verði í vefhandbók hugmyndum og útfærslum leikskóla í umhverfisstarfinu 

svo þær megi verða öðrum hvatning og stuðningur. Handbókin endurspegli þau 

viðmið sem eðlileg þykja í leikskólastarfi og sýni á myndrænan hátt hvernig hægt er 

að gera hlutina á einfaldan og fljótlegan hátt. Handbókin innihaldi bæði hugmyndir 

sem vinna má með börnunum og útfærslur sem snúa frekar að vinnulagi fullorðinna 

svo sem framkvæmd í eldhúsum. 

Inngangur 

Í starfsáætlun Leikskólasviðs fyrir árið 2009 voru settar fram nokkrar leiðir sem ætlað var að 

stuðla að heilnæmu og vistvænu leikskólaumhverfi. Ein þeirra leiða sem þar var tilgreind var 

að styðja leikskóla við að setja sér áætlun um endurnýtingu, orkusparnað o.fl. í samræmi við 

umhverfisstefnu Reykjavíkurborgar 2005-2010. Til að vinna að þessum þætti var settur á fót 

starfshópur vorið 2009. Fulltrúar í hópnum voru: 

 Ingibjörg Margrét Gunnlaugsdóttir, verkefnisstjóri á leikskólaskrifstofu, formaður 

hóps. 

 Kolbrún Vigfúsdóttir, þróunarfulltrúi leikskólaskrifstofu. 

 Guðrún Sólveig Vignisdóttir, leikskólastjóri á Rauðhóli. 

 Orri Páll Jóhannsson, verkefnisstjóri Skóla á grænni grein  hjá Landvernd. 

 Óskar Michael Wender, matráður í Garðaborg. 

 Valdís Edda Hreinsdóttir, deildarstjóri á Bakka
1
.  

 Fríða Bjarney Jónsdóttir, verkefnisstjóri á leikskólaskrifstofu, starfsmaður hóps. 

SamkvÞmt erindisbr®fi var hlutverk starfsh·psins ĂaĦ vinna §Þtlun um endurnĨtingu og 

orkusparnaĦ fyrir Leiksk·lasviĦ Reykjav²kurborgar.ñ 

Verkefni hópsins var fjórþætt: 

1. Safna upplýsingum um stöðu endurnýtingar og orkusparnaðar í leikskólum 

borgarinnar. 

2. Kanna hvort önnur sveitafélög hefðu áætlun í þessum efnum. 

3. Móta áætlun/viðmið um endurvinnslu og orkusparnað fyrir alla leikskóla borgarinnar. 

4. Setja saman handbók um endurvinnslu og orkusparnað í leikskólum, á heimasíðu 

Leikskólasviðs. 

  

                                                 
1
 Valdís Edda óskaði þess að láta af störfum í hópnum í október 2009. 

Kafli 1. Starf hópsins 

Hópurinn fundaði alls 9 sinnum frá apríl 2009 til apríl 2010 og fékk til ráðgjafar við sig þær 

Jónínu Lárusdóttur og Ingu Dóru Jónsdóttur sem báðar stýra leikskólum sem eru handhafar 

Grænfánans auk þess sem Steinunn Jónsdóttir leikskólastjóri og Helena Óladóttir 

verkefnisstjóri Náttúruskólans gáfu álit sitt á skýrsludrögum hópsins. Öllum þessum aðilum 

eru færðar þakkir fyrir. 

Á fundum hópsins var fjallað um stöðu málaflokksins í leikskólum Reykjavíkurborgar og 

gildi hans fyrir leikskólastarf og hagkvæman rekstur. Fjallað var um þá aðstöðu sem 

leikskólar búa við, verklag sem þar er viðhaft og hvert eðlilegt viðmið væri fyrir alla leikskóla 

óháð því hve mikla áherslu þeir leggja á umhverfismennt í leikskólastarfinu. 

Starfshópurinn var sammála um mikilvægi þess að starfsfólk leikskóla sé börnunum góðar 

fyrirmyndir og að það verklag sem verið er að kenna þeim sé viðhaft á kaffistofu og í 

starfsmannarými ekki síður en í leikrými barnanna. Það sama eigi einnig við um 

aðalskrifstofu Leikskólasviðs sem þurfi að vera leikskólunum til fyrirmyndar í þessu sem 

öðru. Fram kom einnig mikilvægi þess að viðeigandi upplýsingar komist til allra sem vinna 

við leikskólana og að t.d. þeir sem sinna ræstingu séu ekki undanskildir, því þeirra þáttur 

skipti afar miklu máli. 

Í vinnu hópsins var leitast við að draga fram mynd af stöðu mála í leikskólunum og í því skyni 

var send út könnun til leikskólastjóra um áherslur þeirra og verklag hvað varðar endurnýtingu 

og orkusparnað auk þess sem leitað var upplýsinga um hvort önnur sveitafélög væru með 

áætlun í þessum efnum. Jafnframt var óskað upplýsinga frá Gámaþjónustunni um sorpmagn 

frá leikskólunum á árunum 2008 og 2009 og það reiknað niður á hvert einstakt barn til að fá 

samanburð á milli ára og einstakra skóla. Hópurinn telur að stuðningur geti verið í því fyrir 

leikskólastjóra að fá upplýsingar um sorpmagn sem fellur til í leikskólunum og hvar hann 

stendur hvað það varðar í samanburði við aðra leikskóla. Slíkt myndi auðvelda þeim að setja 

sér markmið um að draga úr sorpi. Einn ráðgjafi hópsins sagði að svörtum ruslatunnum við 

leikskólann hans hefði fækkað úr sex í eina við það að taka þátt í verkefni Landverndar Skólar 

á grænni grein.  

Við vinnu hópsins var horft til nýrrar menntastefnu sem nú er unnin í Menntamálaráðuneytinu 

en þar er unnið út frá fimm grunnþáttum í íslenskri menntun þ.e. læsi í víðum skilningi, 

jafnrétti, lýðræði og mannréttindum, skapandi starfi og menntun til sjálfbærni. (Sjá nánar á 

síðu ráðuneytisins http://www.menntamalaraduneyti.is/). Jafnframt var stefnumótun 

Reykjavíkurborgar í átt að sjálfbæru samfélagi til 2015, Reykjavík í mótun, 

http://www.rvk.is/Portaldata/1/Resources/umhverfissvid/myndir/skyrlsur/08-

884_Reykjavik_i_motun_Net.pdf sem samþykkt var í borgarstjórn 16. maí 2006, lögð til 

grundavallar í vinnu hópsins. Eldri umhverfisstefna Menntasviðs, sem unnin var þegar 

Leikskóla- og menntasvið voru sameinuð, var tekin til endurskoðunar og unnin ný stefna, 

Leiðarljós Leikskólasviðs í átt til sjálfbærrar þróunar. 

Það er trú þeirra sem í starfshópnum sátu að þau vinnubrögð sem hér er mælt með stuðli að 

aukinni lýðræðisvitund barna, betri nýtingu almannafjár og skili sér inn á heimili borgarinnar í 

gegnum börnin. Hópurinn telur mikilvægt að skýrslunni verði fylgt eftir á fjölbreyttan hátt s.s. 

með kynningum á hverfafundum leikskólastjóra og/eða stórum leikskólastjórafundum auk 

þess að bjóða upp á fræðslufundi fyrir starfsfólk og aðstoð við að innleiða 

umhverfissjónarmið í leikskólana. 

 

 

Hvað vill jörðin okkar?  

  

http://www.menntamalaraduneyti.is/
http://www.rvk.is/Portaldata/1/Resources/umhverfissvid/myndir/skyrlsur/08-884_Reykjavik_i_motun_Net.pdf
http://www.rvk.is/Portaldata/1/Resources/umhverfissvid/myndir/skyrlsur/08-884_Reykjavik_i_motun_Net.pdf

Kafli 2. Helstu hugtök 

2.1 Staðardagskrá 21 - Reykjavík í mótun 

Staðardagskrá 21 (Local Agenda 21) http://www.samband.is/dagskra21/stadardagskra-21/ er 

áætlun sem öllum sveitarstjórnum aðildarríkja Dagskrár 21 (Agenda 21) er ætlað að gera í 

samræmi við ályktun heimsráðstefnu Sameinuðu þjóðanna um umhverfi og þróun sem haldin 

var í Ríó de Janeiró 1992. Staðardagskráin, sem byggir á Dagskrá 21, er þannig áætlun um 

þau verk sem vinna þarf í hverju samfélagi fyrir sig til að nálgast markmiðið um sjálfbæra 

þróun á 21. öldinni, þ.e.a.s. þróun sem tryggir komandi kynslóðum viðunandi lífsskilyrði. 

Útfærsla Reykjavíkurborgar á Staðardagskrá 21 nefnist Reykjavík í mótun - stefnumótun í átt 

að sjálfbæru samfélagi til 2015. Slóðin á staðardagskrá er: 

http://www.rvk.is/Portaldata/1/Resources/umhverfissvid/myndir/skyrlsur/08-

1884_Reykjavik_i_motun_Net.pdf . Staðardagskráin var samþykkt í borgarstjórn þann 16. 

maí 2006. Þar er að finna stefnu Reykjavíkurborgar í umhverfismálum ásamt markmiðum og 

leiðum. Framtíðarsýn Reykjavíkurborgar til ársins 2015 er að: 

 

Ásýnd og ímynd Reykjavíkur endurspegli skapandi 

hugsun íbúa hennar þar sem mannlíf og umhverfi 

er haft í fyrirrúmi og gott er að búa. 

 

 

Í Reykjavík í mótun er að finna stefnumótun borgarinnar um: 

ü Samgöngur. 

ü Umhverfi, lýðheilsu og velferð. 

ü Gæði umhverfisins. 

ü Náttúruvernd og útivist. 

ü Neyslu og úrgang. 

ü Landnotkun og byggingar framtíðarinnar. 

ü Grænt bókhald og umhverfisstjórnun. 

ü Hverfið mitt ï íbúalýðræði. 

ü Umhverfismennt. 

 

 

http://www.samband.is/dagskra21/stadardagskra-21/
http://www.rvk.is/Portaldata/1/Resources/umhverfissvid/myndir/skyrlsur/08-1884_Reykjavik_i_motun_Net.pdf
http://www.rvk.is/Portaldata/1/Resources/umhverfissvid/myndir/skyrlsur/08-1884_Reykjavik_i_motun_Net.pdf

2.2 Sjálfbær þróun 

Orðasambandið sjálfbær þróun eða sjálfbær framvinda er þýðing á enska orðasambandinu 

sustainable development. 

Hugtakið var fyrst skilgreint í svokallaðri Brundtland-skýrslu sem ber heitið Sameiginleg 

framtíð okkar (Our Common Future) og samin var árið 1987 undir forystu Gro Harlem 

Brundtland, fyrrum forsætisráðherra Noregs, að beiðni Sameinuðu þjóðanna. 

Sjálfbær þróun leitast við að mæta þörfum samtíðarinnar án þess að skerða möguleika 

komandi kynslóða til að mæta sínum þörfum. Sjálfbærri þróun verður einungis náð með því 

að taka tillit til allra undirstöðuþátta hennar, þ.e. efnahags, samfélags og umhverfis, við allar 

ákvarðanatökur. Þannig er leitast við að samþætta baráttu fyrir náttúruauðlindum í 

samfélagseigu, félagslegum jöfnuði, menntun fyrir alla, mannréttindum, fæðuöryggi og gegn 

fátækt, ofnýtingu náttúruauðlinda og mengun, svo dæmi séu tekin. 

Menntun til sjálfbærrar þróunar miðar að því að gera fólki kleift að takast á við viðfangsefni 

fyrrgreindra þátta, taka upplýstar ákvarðanir í þágu sjálfs sín og annarra og þjálfa lýðræðisleg 

vinnubrögð til framtíðar. Í þessu tilliti hefur Mennta- og menningarmálastofnun Sameinuðu 

þjóðanna (UNESCO) útnefnt áratuginn frá 2005-2014 sem áratug menntunar til sjálfbærrar 

þróunar. Yfirlýst markmið með þessari útnefningu er að samþætta hugmyndafræði sjálfbærrar 

þróunar, stefnur, strauma og gildi hennar í allri menntun og námi svo nemendur öðlist færni í 

því að takast á við þau úrlausnarefni sem við stöndum frammi fyrir í efnahags-, samfélags- og 

umhverfismálum á 21. öldinni. 

Lýsandi fyrir sjálfbæra þróun eða sjálfbæra framvindu er orðatiltæki frá Kenýa: 

Þú hefur ekki fengið landið til eignar frá foreldrum þínum;  

þú hefur það að láni frá börnum þínum. 

 

2.3 Lýðræði í leikskólastarfi 

Í stefnumótandi skjölum um leikskólastarf og réttindi barna
2
 er alls staðar lögð áhersla á að 

börn fái tækifæri til að taka þátt í og temja sér lýðræðisleg vinnubrögð enda býr slíkt börn 

undir virka þátttöku í lýðræðissamfélagi þar sem hver þjóðfélagsþegn gegnir mikilvægu 

hlutverki við að móta og stýra samfélaginu. 

                                                 
2
 Barnasáttmáli Sameinuðu þjóðanna, Lög um leikskóla 90/2008, Aðalnámskrá leikskóla 1999 

Í lýðræðisuppeldi felst að barnið upplifi sig sem þátttakanda í samfélagi og læri að 

einstaklingar bera sameiginlega ábyrgð hver á öðrum. Barninu gefst tækifæri til að læra að 

það á sinn eigin rétt, en ber um leið ábyrgð og að það sama á við um önnur börn. Í gegnum 

lýðræðislegt leikskólastarf er lögð áhersla á að efla með barninu samkennd með öðrum. Með 

virkri þátttöku allra lærir barnið að meta bæði eigið framlag og annarra og sér á hvern hátt 

þess eigin virkni hefur áhrif á samfélagið sem það lifir í. 

Lýðræði í leikskólastarfi felur þannig í sér bæði réttindi og skyldur. Lýðræði snýst um að 

velja kosti, ræða ágreiningsmál og komast að sameiginlegri niðurstöðu sem leiðir til 

ákvörðunar.  Lýðræði felur einnig í sér að borin er virðing fyrir skoðunum allra og að 

einstaklingurinn upplifi að tekið er mark á honum. 

Í lýðræðissamfélagi er gert ráð fyrir því að einstaklingurinn hafi möguleika á að taka virkan 

þátt í mótun samfélagsins. Skólinn hefur það hlutverk að byggja upp einstaklinga sem í 

framtíðinni taka virkan þátt í mótun þess samfélags sem þeir lifa í. Á sama hátt er með virkri 

þátttöku barna í ákvörðunum og framkvæmd umhverfisstarfs í leikskóla lagður grunnur að því 

að þau láti sig, seinna meir, varða alþjóðlegar samþykktir sem lúta að umhverfismálum og 

temji sér lifnaðarhætti sem grundvallast af virðingu fyrir sameiginlegum auðlindum jarðar. 

 

 
Tálgað á námskeiðsdegi leikskólastjóra 16. október 2009 

Kafli 3. Niðurstöður starfshópsins 

3.1 Upplýsingar um stöðu endurnýtingar og orkusparnaðar  

Upplýsingar um stöðu endurnýtingar og orkusparnaðar í leikskólum Reykjavíkur skiptist í tvo 

meginþætti þar sem annars vegar er um að ræða tölur um sorpmagn og hinsvegar könnun til 

leikskólastjóra um áherslur þeirra og verklag. 

3.1.1 Sorp frá leikskólum Reykjavíkurborgar á árunum 2008 og 2009 

Til að fá einhverja hugmynd um þann úrgang sem kemur frá leikskólum borgarinnar var leitað 

eftir upplýsingum frá Gámaþjónustunni um sorpmagn frá leikskólum á árunum 2008 og 2009. 

Upplýsingar Gámaþjónustunnar fyrir árið 2008, náðu yfir 77 leikskóla Reykjavíkurborgar
3
 og 

þá sex flokka sorps sem Gámaþjónustan býður upp á. Á árinu 2009 voru leikskólarnir hins 

vegar 78. Í niðurstöðunum kom fram að á árinu 2008 var heildarmagn sorps frá leikskólunum 

tæp 406 tonn en 356 tonn á árinu 2009. 

Leikskólarnir nýttu sér í mismiklum mæli þá flokkun sem Gámaþjónustan býður upp á. Í 

töflunni hér að neðan má sjá hve margir leikskólar nýttu sér hvern flokk og hve mörg tonn 

Gámaþjónustan tók frá leikskólunum í hverjum flokki. 

                Tafla 1. 

 

 2008 

Fjöldi 

leikskóla 

2008 

Samtals 

tonn 

2009 

Fjöldi 

leikskóla 

2009 

Samtals 

tonn 

Blandaður úrgangur 77 377 78 337 

Bylgjupappi 28 16,7 29 8,2 

Dagblöð og tímarit 15 5,4 12 2,1 

Fernur 11 0,7 7 0,68 

Skrifstofupappír 6 0,28 3 0,14 

Lífrænn úrgangur 5 5,8 9 7,9 

 

Þess ber að geta að þessar tölur gefa ekki tæmandi mynd af flokkun sorps í leikskólunum því í 

könnun sem starfshópurinn sendi út til leikskólastjóra og 69 leikskólastjórar svöruðu, kom 

                                                 
3
 Upplýsingar um leikskólann Vinagerði vantaði í töflu Gámaþjónustunnar og ekki fengust skýringar á hvers 

vegna það var. 

m.a. fram að 98,4% flokka bylgjupappa frá almennu sorpi, 92,4 % flokka dagblöð og  tímarit, 

og 22,2 % jarðgera lífrænan úrgang í leikskólanum. Í könnuninni kom einnig fram að 74,6% 

leggja mikla eða mjög mikla áherslu á endurnýtingu og endurvinnslu innan leikskólans. 

Nánari grein er gerð fyrir könnuninni í kaflanum Könnun til leikskólastjóra, hér að neðan. 

Til að fá raunhæfan samanburð á því sorpmagni sem fer frá leikskólunum í gegnum 

Gámaþjónustuna var reiknað út sorpmagn á hvert barn í leikskólunum, á árunum 2008 og 

2009, annars vegar heildarmagn sorps og hins vegar blandaðan úrgang. 

Tafla 2 

 

Heildarmagn sorps pr. barn í leikskólum 2008 2009 

Hæsta gildi í leikskóla 105,16 kg 90 kg 

Lægsta gildi í leikskóla 29,68 kg 28,65 kg 

Meðaltal pr. barn 72,25 kg 61,60 kg 

 

          Tafla 3 

 

Heildarmagn blandaðs sorps pr. barn í 

leikskólum 

2008 2009 

Hæsta gildi í leikskóla 99,22 kg 90 kg 

Lægsta gildi í leikskóla 29,09 kg 28,65 kg 

Meðaltal pr. barn 67,10 kg 58,27 kg 

 

Hópurinn telur mikilvægt að leikskólastjórar fái upplýsingar um magn þess sorps sem fellur til 

frá hverjum leikskóla, svo þeir geti metið hvernig skólinn þeirra stendur í samanburði við aðra 

og geti notað þær upplýsingar til að setja sér raunhæf markmið. 

 

3.1.2 Könnun til leikskólastjóra  

Á vormánuðum 2009 var send út könnun til leikskólastjóra um endurnýtingu og orkusparnað í 

leikskólum Reykjavíkurborgar. Svör bárust frá 69 leikskólum af 78. Meirihluti 

leikskólastjóranna eða 74,6% sögðu að lögð væri áhersla á endurnýtingu/endurvinnslu í 

leikskólanum en 25,4% sögðust ekki leggja áherslu á það. Þegar nánar var spurt um einstaka 

þætti kom þó í ljós að mun fleiri hafa tamið sér vinnubrögð sem einkennast af vistvernd þó 

leikskólastjórarnir telji ekki að sérstök áhersla sé lögð á þennan þátt í starfi leikskólans. 

Þannig kom t.d. fram að 84,1% leggja áherslu á að endurnýta þau blöð sem til falla í 

leikskólanum og mikill meirihluti leggur mjög eða frekar mikla áherslu á umhverfisvæn 

vinnubrögð við þrif og þvotta (Mynd 1). 

 

Mynd 1. Fjöldi þeirra sem leggja áherslu á umhverfisvæn vinnubrögð við þrif og þvotta. 

 

Einnig kom fram að fyrst og fremst eru notaðar pappírslausar aðferðir við að koma 

upplýsingum á framfæri við foreldra (Mynd 2). 

 

Mynd 2. Á hvaða hátt er upplýsingum komið á framfæri við foreldra? 

 

Í þeim tilfellum þar sem upplýsingar fara heim á blaði með barni er þess í 77,4% tilfella alltaf 

gætt að aðeins fari einn miði heim með systkinum, 17,7% segjast gæta þess oft en 4,8% 

segjast ekki gæta þess. 

Þegar spurt var í könnuninni um það hvort sorp væri flokkað í leikskólanum sögðu 36,4% að 

það væri alltaf gert, 33,3% að það væri oft gert, 24,2% svöruðu sjaldan en 6,1% að sorp væri 

aldrei flokkað í leikskólanum. Hjá þeim sem flokka sorp skiptist flokkunin með þeim hætti 

sem sjá má á mynd 3. 

 

Mynd 3. Hvaða sorp er flokkað frá almennu rusli í leikskólunum? 

 

Í svörum leikskólastjóra kom fram að meiri áhersla væri lögð á orkusparnað en endurnýtingu 

og endurvinnslu en 95,2% sögðu að lögð væri áhersla á þennan þátt í leikskólanum en 4,8% 

að svo væri ekki gert. Á mynd 4 má sjá hvernig áhersla á orkusparnað skiptist niður á 

afmarkaða þætti. 

 

Mynd 4. Hvaða áherslur leggur leikskólinn á orkusparnað? 

Í könnuninni voru leikskólastjórar spurðir að því hvort börnin tækju þátt í 

umhverfisverkefnum í leikskólanum. 70,3% þeirra sem svöruðu sögðu að svo væri en 29,7% 

að svo væri ekki. Leikskólastjórar sem svöruðu spurningunni játandi voru beðnir um dæmi 

um hvernig eða með hvaða hætti börnin tækju þátt. Voru þar nefnd mörg margvísleg verkefni 

s.s. tiltekt og umgengni innan húss og utan, flokkun sorps, ferðir í grenndargáma, pappírsgerð, 

matjurta- og blómaræktun, moltugerð, eftirlit með ljósa- og sápunotkun, ferðir á margvísleg 

náttúrusvæði s.s. í fjöru, garða og á önnur opin svæði og að lokum þátttaka í ákvörðunum og 

umhverfisráðum, svo eitthvað sé nefnt. 

 

3.1.3 Leikskólar á grænni grein 

Leikskólum Reykjavíkurborgar sem taka þátt í verkefni Landverndar Skólar á grænni grein 

hefur fjölgað jafnt og þétt á síðustu árum. Fyrstu þrír leikskólar Reykjavíkurborgar skráðu sig 

sem skóla á grænni grein árið 2003 og hlutu árið 2005 alþjóðlegu viðurkenninguna 

Grænfánann fyrir störf sín að umhverfismennt og menntun til sjálfbærrar þróunar. Í lok árs 

2009 höfðu sjö af leikskólum borgarinnar tekið við Grænfánanum og þar af höfðu 

leikskólarnir, Hálsakot og Steinahlíð, veitt Grænfánanum viðtöku þrisvar sinnum og 

Fálkaborg tvisvar sinnum. Aðrir leikskólar sem fengið hafa Grænfánann eru: Bakki, 

Brekkuborg, Garðaborg og Rauðhóll. Auk þeirra sem þegar hafa verið nefndir taka sex 

leikskólar borgarinnar til viðbótar þátt í verkefninu skólar á grænni grein þeir eru: Brákarborg, 

Klambrar, Laugaborg, Reynisholt, Sólborg og Völvuborg. Síðastnefndu leikskólarnir tveir 

sækja um sinn fyrsta fána vorið 2010. 

 

 

 

 

 

 

Sorp flokkað í plastkassa 

3.2 Áætlun annarra sveitar félaga vegna endurnýtingar og orkusparnaðar í 

leikskólum. 

Leitað var eftir upplýsingum frá 13 öðrum sveitarfélögum um það hvernig staðið væri að 

orkusparnaði og endurnýtingu í leikskólum. Mörg sveitarfélög eru með vandaða 

Staðardagskrá 21 líkt og Reykjavíkurborg og þar má finna ákvæði í átt til endurnýtingar og 

orkusparnaðar án þess þó að sérstök stefna í umhverfismálum sé til fyrir leikskóla.  

Svo virðist sem Kópavogsbær sé eina sveitarfélagið þar sem unnið er að ákveðinni og 

sameiginlegri stefnu í umhverfismálum fyrir leikskóla og grunnskóla í sveitarfélaginu auk 

þess sem stefnt er að því að Menntaskólinn í Kópavogi komi inn í þá vinnu. Sú stefna hefur 

þó ekki verið samþykkt ennþá. Á Snæfellsnesi taka  sveitarfélögin þátt í verkefni sem kallast 

Green Globe sem styður við umhverfisverkefni af þessu tagi þó að sjónum sé þar ekki beint 

sérstaklega að leikskólunum 

       

Tilraun með epli. Myndir teknar  12.4.2010 og 28.4.2010 

 

3.3 Áætlun um endurvinnslu og orkusparnað fyrir alla leikskóla 

Reykjavíkurborgar . 

3.3.1 Umræður og niðurstöður starfshópsins 

Í vinnu og umræðum starfshópsins kom fram mikilvægi þess að í öllum leikskólum og á 

aðalskrifstofu Leikskólasviðs verði unnið samkvæmt ákveðnum grunnmarkmiðum. Þau taki 

mið af stefnumótandi skjölum eins og Staðardagskrá 21, Reykjavík í mótun og Græn skref í 

Reykjavík http://www.reykjavik.is/desktopdefault.aspx/tabid-2229 sem og þeim tillögum sem 

settar eru fram í þessari skýrslu og Leiðarljósi Leikskólasviðs í átt til sjálfbærrar þróunar sem 

http://www.reykjavik.is/desktopdefault.aspx/tabid-2229

nánar er sagt frá hér á eftir. Því sé eðlilegt að stefna að því að ákveðin vinnubrögð verði 

viðhöfð í öllum leikskólum óháð því hve mikla áherslu þeir leggja á umhverfismennt. 

Í máli þeirra sem hópurinn fékk til ráðgjafar við sig kom fram að algengt væri að fólk héldi að 

það væri flókið og erfitt að leggja áherslu á vistvernd í leikskólastarfinu en að í raun og veru 

sé það ekki svo. Það var upplifun þeirra að slík vinna væri einstaklega skemmtileg og höfðaði 

vel til barnanna. Þær töldu einfaldast fyrir skóla að stíga fyrstu skrefin með því að flokka sorp 

sem til félli. Í kjölfar þess fylgdu síðan oft fleiri þættir en flóknasta skrefið væri sennilega að 

jarðgera lífrænan úrgang. Það þyrfti þó ekki að koma í veg fyrir að hann væri flokkaður frá 

öðru sorpi þar sem Gámaþjónustan býður upp á að taka slíkan úrgang og jarðgera. 

Gámaþjónustan: http://www.gamar.is/index.php?option=com_frontpage&Itemid=1&d=1 

Hópurinn er sammála um að allar starfsstöðvar Leikskólasviðs ættu að leggja áherslu á 

eftirfarandi: 

 Að vinna markvisst að því að draga úr sorpi, sérstaklega blönduðum úrgangi. 

 Að flokka sorp sem til fellur
4
. 

o Almennt heimilissorp. Allt sorp sem ekki er hægt að flokka til endurvinnslu. 

o Pappír, fernur, dagblöð og tímarit. Umbúðir úr pappír og karton úr sléttum 

pappa. Skrifstofupappír svo sem bréfsefni, prent-, ljósritunar- og faxpappír. 

Fernur af öllum gerðum s.s. djúsfernur, mjólkurfernur og fernur klæddar 

álfilmu. 

o Bylgjupappa þ.e. flutningskassa og aðra stærri umbúðakassa. 

o Rafhlöður. 

o Skilagjaldsumbúðir úr áli, gleri og plasti. 

o Plastumbúðir. 

o Lífrænt sorp s.s. ávexti og grænmeti, egg og eggjaskurn, kaffikorg, tepoka, 

eldhúspappír, pasta, brauð, ost o.fl. 

o Gler, keramik og flísar. 

o Málma s.s. niðursuðudósir og krukkulok. 

o Spilliefni. Öll spilliefni s.s. sparperur og tóm prent- og ljósritunarhylki. 

 Að í útboðum Reykjavíkurborgar um vörur, ræstingu og þjónustu sé áhersla á 

umhverfisvænar vörur. 

                                                 
4
 Nánari upplýsingar um flokkun sorps og hvað tilheyrir hverjum flokki er að finna á heimasíðu Sorpu:  

http://www.sorpa.is/Endurvinnsla/Flokkun-urgangs/ 

 

http://www.gamar.is/index.php?option=com_frontpage&Itemid=1&d=1
http://www.sorpa.is/Endurvinnsla/Flokkun-urgangs/

 Að við innkaup sé hugað að umhverfissjónarmiðum eins og unnt er s.s. keypt inn í 

stórum einingum eftir því sem geymslurými leyfir. 

 Að hugað sé að orkusparnaði s.s. hita, vatni og rafmagni eins og unnt er, svo sem að: 

o Gæta að hitastillingum á ofnum. 

o Vatn renni ekki að óþörfu. 

o Slökkva ljós í mannlausum og björtum rýmum. 

o Draga fyrir glugga á næturnar og þegar kalt er í veðri en frá þegar hita og birtu 

nýtur. 

o Safna í fulla þvottavél fyrir þvott. 

o Þurrkskápar gangi ekki hálftómir eða lengur en nauðsynlegt er. 

o Nota sparperur þar sem hægt er að koma því við. 

 Að lögð sé áhersla á pappírslaus samskipti eins og unnt er. 

 Að við uppsetningu og viðhald prentara séu þeir stilltir á að prenta beggja megin á 

blöð og í svart/hvítu. 

 Að dregið sé úr útprentun og ljósritun eins og unnt er. 

 Að við allar nýbyggingar eða endurbætur á eldra húsnæði séu umhverfissjónarmið 

ávallt höfð að leiðarljósi. 

 Að dregið sé úr notkun einnota umbúða, klúta og hluta eins og kostur er. 

 Að ekki sé notað meira magn sápu og hreinsiefna en nauðsynlegt er. 

 Að lögð sé áhersla á að endurnýta og endurvinna það sem til fellur eins og kostur er 

t.d. með því að dregið sé úr kaupum á plastpokum með því að nota poka sem til falla 

eða leita annarra leiða. 

 

Pappírsgerð  

3.3.2 Leiðarljós Leikskólasviðs í átt til sjálfbærrar þróunar  

Hópurinn tók til endurskoðunar umhverfisstefnu Leikskóla- og Menntasviðs og gerði að 

tillögu sinni nýja stefnu undir yfirskriftinni Leiðarljós Leikskólasviðs í átt til sjálfbærrar 

þróunar. Við vinnu leiðarljóssins var horft til skjalanna: Græn skref í Reykjavík og Reykjavík í 

mótun.  

  






